
Robin Egholm úr 
Leynum, andaðist á 
Mørkini leygardagin 
27. oktobur, 85 ára 
gamal.

Erik Anderson, 
búsitandi í 
Skanderborg, andaðist 
í heiminum 28. 
oktober, 75 ára gamal. 
Erik var giftur við 
Hjørdis í Jansagerði úr 
Miðvági. 

Johanna Joensen, 
vanliga nevnd Hanna, 
ættað úr Mykinesi, 
andaðist á Sýnini 
týsdagin 30. oktobur, 
103 ára gomul.

Hanni Frits Mikkelsen 
úr Gásadali andaðist á 
Landssjúkrahúsinum 
mikudagin 31. oktober, 
90 ára gamal.

Margreth á Rógvi 
Niclasen, Tórshavn, 
andaðist á Lágargarði 
mikudagin 31. oktobur.

Armina Sjóstein, fødd 
Henriksen, ættað úr 
Gásadali, búsitandi í 
Keypmannahavn, 
andaðist á 
Plejehjemmet Slottet 
mánadagin 29. oktober, 
83 ára gomul.

Poul Christoffer 

Husgaard, Klaksvík, 
andaðist hósdagin 1. 
novembur, 74 ára 
gamal.

Fríðhild Petersen, 
fødd Joensen, lærari, 
Kollafjørður, andaðist 
á Landssjúkrahúsinum 
hósdagin 1. novembur, 
60 ára gomul.

Símun Pauli Jacobsen, 
Vestmanna, ættaður 
úr Klaksvík, andaðist á 
Heiminum á 
Grønanesi hósdagin 1. 
november, 92 ára 
gamal.

Jensia Svabo 
Thomasen, ættað úr 
Miðvági, búsitandi í 
Sandavági, andaðist á 
Sýnuni fríggjadagin 2. 
novembur, 99 ára 
gomul.

Joen Henry 
Andreassen Tórshavn, 
vanliga nevndur 
Jógvan andaðist 2. 
november, 85 ára 
gamal. Jarðarferðin 
verður lýst seinni.

Hentzar 
Anthoniussen, 
Morskranes, andaðist 
á Landssjúkrahúsinum 
fríggjadagin 2. 
november, 85 ára 
gamal.

JÁKUP HEVÐI 40 ÁRA 
STARVSDAG HJÁ SEV
Jákp Matras hevur seinastu 40 ára starvast 
hjá SEV. Upp undir vikuskiftið fekk hann 
handað tænastumedaljuna fyri trúgva 
tænastu. Á myndini sæst hann saman 
við nærmastu familjuni, sum hátíðarhelt 
stóra dagin saman við honum.

Tænti við øllum sínum sansum

Tá ið trúboðarin Zach­
arias Zachariassen doyði 
í august 2017, hevði hann 
lagt ein stóran og fyri 
mong kæran sangskatt 
eftir seg. Tað var serliga 
sum týðari, at hann skar­
aði framúr, men hann 
var eisini virkin sum 
skald og sum sangari.

  »Títt eitt og títt alt - 

Zacharias Zachariassen 
til minnis« er ein minnis­
fløga við sangum, sum 
Zacharias Zachariassen 
hevur týtt, skrivað og 
framført. Talan er um 
eina tvífløgu, sum kemur 
út í næstum.

  Á fyrru fløguni eru 
nýggjar útsetingar av 
fleiri av kendastu sang­

unum hjá Zacharias 
Zachariassen. Sonur 
Zacharias, Jákup Zach­
ariassen, hevur staðið 
fyri framleiðsluni. Fleiri 
av Føroya bestu sangar­
um leggja rødd til, so 
sum Kristina Bærendsen, 
Jóhan Magnus Gunrim, 
Svein í  Prestsgarði og 
fleiri. Á seinnu fløguni 
eru 15 sangir, sum Zach­
arias sjálvur framførdi. 
Frá 1961 til 1963 gav hann 
ávíkavist tríggjar singul­
plátur við sálmasangi út. 
Og eisini komu nøkur løg 
út í 90’unum. 

Í minningarorðunum, 
sum sonur Zacharias, 
Arni Zachariassen, hevur 
skrivað til fløguna, stend­
ur soleiðis:

  »Babba hevði fimm 
deyv og tunghoyrd systk­

in. Hann segði ofta frá, 
hvussu hann longu, tá ið 
hann var heilt ungur, 
kendi eitt serligt takk­
semi til Gud fyri at 
kunna hoyra. Og tað var 
hetta takksemið, sum 
eggjaði honum at tæna 
Harranum við øllum 
sínum sansum. Tónleiki 
og skaldsligi varðin eftir 
babba stendur stinnur 
og sterkur. Hann sigur 
okkum á ein heilt ser­
stakan hátt frá einum 
manni, sum ognaði alt 
sítt framúr signaða lív til 
sín frelsara.« 

  »Títt eitt og títt alt - 
Zacharias Zachariassen 
til minnis« kemur í handl­
arnar í morgin. 

Tann 11. oktober fingu Fríða við Streym og Gunnar 
Bláberg ein son. Hann vigaði 3670 gr. og var 53 cm 
langur.

Regin Dahl 100 ár
Í dag eru 100 ár liðin, síð­
ani skaldið og tónasmið­
urin Regin Dahl var 
føddur í Sandágerði. 
Hann var sonur Jákup 
Dahl, próst og Mariu, ið 
var var dóttir gitna tón­
leikalæraran Bakar Han­
sen. 

Regin Dahl búði stór­
an part av lívi sínum í 
Danmark. Eftir lokna 
skúlagongd í Føroyum 
fór hann á Sorø Akademi 
og tók studentsprógv í 
1937. Hann búði í Føroy­
um hetta árið, men flutti 
síðani aftur til Danmark­

ar at lesa fagrar bók­
mentir og norrønt. Í 1947 
tók hann við ráðgevara­
starvi á bókaforlagnum, 
ið seinni fekk navnið 
Gyldendal, og til fyrst í 
áttatiárunum starvaðist 
hann sum handritamet­
ari og ráðgevi har. 

Regin Dahl var virkin 
og virdur yrkjari og tóna­
skald og legði stóran 
mentanararv eftir seg. 

Í gjár var 100 ára hald 
fyri Regin Dahl á Lands­
bókasavninum í Havn.

ANDLÁT

VÆLKOMIÐ LÍTLA BARN

Agnar Nielsen 90 ár
Týsdagin fyllir Agnar 
Nielsen í Vestmanna 90 
ár. Hann tók í 1949 út­
búgving sum skipstimb­
urmaður og var í nógv ár 
knýttur at skipasmiðjuni 
í Vestmanna – frá 1972 til 
1981 sum stjóri. Í almenna 
lívinum er Agnar væl 
kendur sum politikari. 
Hann umboðaði Sam­
bandsflokkin og var frá 

1970 til 1990 løgtingsmað­
ur fyri flokkin. Agnar 
Nielsen var løgtingsfor­
maður árini 1978-79 og 
1989-90. Agnar Nielsen 
hevði eisini aðrar álitis­
sessir – eitt nú var hann 
nevndarlimur í Føroya 
kirkjustjórn í 25 ár.


